
MENGEKALKAN INTEGRITI  PASARAN DAN MELINDUNGI  PELABUR 

Pengawasan Terhadap Pengantara Pasaran 
Modal 

Meningkatkan pemantauan luar tapak 
terhadap pengantara pasaran 

Untuk melengkapkan penilaian mayanya, sesi libat urus 
yang kerap ke atas profil risiko pengantara dijalankan 
melalui bersama pihak pengurusan kanan pengantara.

SC juga mempergiat pengumpulan data daripada 
pengantara untuk memantau dan menilai secara 
proaktif risiko yang berpunca daripada pendemik. Data 
dan maklumat tambahan dinilai dengan lebih terperinci 
dalam tempoh masa yang lebih singkat untuk 
membolehkan SC membangunkan petunjuk penyeliaan 
utama bagi memudahkan analisis dan pemantauan 
risiko yang baru muncul. Di samping itu, ujian tekanan 
telah dijalankan dengan lebih kerap bagi menilai 
ketahanan kewangan pengantara dan mengikuti status 
kecairan dan penebusan dana.

Di samping itu, SC telah mempertingkatkan platform 
pengumpulan datanya dan membangunkan alatan 
analisis baharu. Ini telah meningkatkan kecekapan dalam 

proses pengumpulan, pengekstrakan dan penelitian 
data penyeliaan.

Beberapa semakan tematik telah dijalankan sebagai 
sebahagian daripda aktiviti penyeliaan.

Semakan tematik ke atas pemegang 
amanah bon

Semakan tematik luar tapak telah dijalankan ke atas 
pemegang amanah bon berdaftar yang dikenal pasti 
untuk menilai bidang utama operasi pemegang 
amanah bon, pelan tindak balas pandemik yang jelas 
serta tugas dan tanggungjawab pemegang amanah 
bon berhubung jabatan operasinya dan pematuhan 
terhadap Guidelines on the Registration and Conduct 
of Capital Market Services Providers (Garis Panduan 
CMSP).

Berdasarkan semakan tematik yang dijalankan, surat 
penyeliaan telah dikeluarkan kepada pemegang 
amanah bon yang berkaitan, berhubung pemerhatian 
dan penemuan SC termasuk kelemahan yang dikesan 
dan tindakan pemulihan yang perlu dilaksanakan.

Kegagalan dalam fungsi 
kawalan dalaman 
18%

Kelemahan dalam dokumen 
dan mesyuarat lembaga 
pengarah 
18%

Kekurangan polisi 
dan prosedur 

28%  

Ketiadaan polisi pemegang 
amanah pihak berkaitan

 27%

Ketidakpatuhan terhadap 
keperluan penyumberan luar 

9%

BIDANG PENEMUAN DAN PEMERHATIAN PEMERIKSAAN 
TERHADAP PEMEGANG AMANAH BON 




